Г.ТУКАЙ ИҖАТЫНДА ИСЛАМ АҺӘҢНӘРЕ
Хәзрәти Пушкин вә Лермонтов әгәр булса кояш, 
Ай кеби, нурны алардан икътибас иткән бу баш.
Г.Тукай
Габдулла Тукайның Исламга мөнәсәбәте
И туган тел! Синдэ булган 
Иң элек кыйлган догам: 
Ярлыкагыл, дип, үзем һәм 
Әткэм-энкэмне, ходам!
Мөхтәрәм Тукаебызның иҗаты буыннарга мирас булып, калебләремезне тетрәндергеч афәт, каршылыклы замана еллары аша безгә дә килеп җитте. Бүген җир йөзендә яшәгән әһле ислам вә башка диндә торган Раббымызның һәр бәндәсе Тукайга үзенең итагате илән ихтирам хисләрен багышлый.
Вәхшилек елларында «дин ул халыклар агуы» дигән хорафат, афәт булып халыклар башына төшкән заманда, 30 меңгә якын дин әһеле Соха тайгаларында, Воркута шахталарында, Балтыйк — Ак диңгез каналларында газапланып үтерелгән вакытта, дистәләгән «тукайчылар» газиз шагыйребез-нең асыл шигырьләрен халыктан яшерделәр. Тукайдан баш-та «демократ», аннан «Соцалист», соңрак имансыз бер «атеист» ясарга омтылып, гәзит, журнал битләрен нинди генә мәкаләләр белән тутырмадылар. Заман вә түрәләргә ошарга ашкынган «фәнниләрдән» кемнәр генә юка брошюралар, калын китаплар язып, кемнәр генә зур дәрәҗәләр алып, кемнәр генә «атказанмады»?!
«Дини изү белән Тукай көрәш алып барды...», «дини коллыктан саклап торырга маташкан тәркемнәрнең тамырын котырыга өндәде Тукай»,— дип яздылар берәүләр. «Динчелек, милләтчелек реакциясен», — ... «татар җәмгыятен патриархаль феодаль йомыклыкта түндереп, дини йолалар белән каплап, буып торган явыз көчләрне аяусыз фаш итәргә, кырып ташларга чакырды Тукай», — дип яздылар калганнары. Менә кайда ул утыз меңләгән дин әһелләренең: могаллим-хәлфәләренең, мөдәррис-муллаларының, имам-хатыйбларының үтереп-үләренең, кырып ташлануларының, явызлыкны яклауның идеологик нигезләмәләре!
Бүген, ул хорафат идеология чүплеккә ташланганда, ниһаять, газиз Тукаебызның иҗаты турында дөреслекне әйтер заман килеп җитте.
Тукай ислам динен «тамырыннан корытырга» түгел, «дин әһелләрен кырып ташларга» түгел, ә киресенчә, ислам динен, муллаларны якларга чакырды. Үзенең «Дусларга бер сүз» дигән шигырендә әдип:
«Бу эшләрдә зәхмәтләмик муллаларны, 
Дин эшендә башчы итик без аларны... 
Барып керик хөрриятнең кочагына, 
Тәрәкъкыйның күкләренә очмагына; 
Бу егетләр безне дөнья оҗмахына
 Кулдан тотып җитәклиләр, белең, имди»,—
дип язды.
Денья тарихында Гете, Һейне, Пушкин, Жуковский, Лермонтовлар Коръән-Кәрим аятьләрен шигъри юлларга салдылар. Пушкин үзенең 9 шигырендә Коръәннең 75 аятен тәфсир кылды. Алар кебек үк, мөхтәрәм Тукаебыз да үз иҗатында бихисап мәртәбәләр Раббымызның олуг нигъмәте Коръән-Кәримгә мөрәҗәгать итә. Бу җөмләдән Габдулла Тукаебызның иҗаты Аллаһу Раббымызның олуг нигъмәте Коръән белән сугарлыган дисәк тә нахак булмас. «Дусларга бер сүз», «Тәәссер», «Китап», «Таян Аллага», «Туган тел», «Шиһап хәзрәт», «Кыйтга», «Васыятем», башка бихисап шигырьләре барлык иманлы кешеләргә дәлил булып тора.
Кадер киче якынлашкан мигзелдә Коръәннең «Кадер» исемен йөрткән 97 нче сүрәсен Тукаебызның шигъри ысул белән тәфсир кылуы барчабызны да гафиллектән уята да уйга сала.
Галәмнәр хуҗасы Аллаһның мөбарәк сүрәсендәге:
(((((( (((((((((((( ((( (((((((( (((((((((( (((   (97:1)
«Иннәәә әңзәлнәэһү фии Ләйләтил кадр», —ягъни, без Коръәнне чынлыкта Кадер кичәсендә иңдердек, — дигән сүзләрне Тукай:
Бу Кадер кич, елда бер кич, барча кичләр изгесе;
Сафланыр таптан бу кич мөэмин күңелләр көзгесе, — дип тәфсир итә.

«Вамәәә әдэрәәкә мәә Ләйләтүл кадр», — Кадер Раббыгыз каршында иң шәрәфәтле кичәдер, — дигән Аллаһыбыз сүзен Тукай:
Сафланыр ул, пакьләнер, бик зур Аллаһның дәүләте;
Һәм төшәр ул көзгеләргә күк капусы шәүләсе, — дип яза.

 «Ләйләтүлкадри хайром мин әлфишәһр», — ул бер кичә үзе мең айдан да изгерәк, — дигән Аллаһу Хак Тәгәләнең сүзе Ту-кайда:
Шул капугдан күндерербез Аллаһка бер теләк:
Бер Кадер киче Аллаһ каршында мең айдан да изгерәк.

«Тәнәззәлүл мәләәэикәтү вәррүхү фииһәә биидни Рабби-һим мин күлли әмр», — Кадер кичендә Җәбраил һәм башка фәрештәләр иңәрләр күктән җир йөзендә Раббымызның әмере белән, — дигән җөмлә шагыйрьдә:
Йон, мамыктай әйләнер җирдә бу кич әрвах вә рух 
Һәм. Фәрештә сафлары җирдә йөрер меңнәр груһ.
Ул мәләикләр җыярлар, тол ятимнәр яшъләрен.
Барча көчсезләр, зәгыйфъләрнең аһын, каргышларын.

Коръәндә кадер кичендә фәрештәләр сәлам укырлар, дигәнне ул:
Таң сызылганчы йөрерләр, әйтмичә һичбер каләм,
Тик диярләр: «Барча мөэмин, мөселманга сәлам!» дип, шигъри калыпка күчерә.
Коръән-Кәримне иркен, тулы иттереп мәгънәви шигырьгә салган шагыйрьнең бу кәлимәләре һәр иманлы кешегә дәрес, үгет-нәсихәт булып торганына без ихлас күңелдән горурланабыз. Шуңа күрә дә без Раббының барлыгына, берлегенә, аның олуг нигъмәте Коръән-Кәримгә, Аллаһың фарыз, вәҗиб гамәлләренә ышанабыз. Мөхәммәд галәйһиссәләмнең сөннәтенә ияреп, тормышыбызда бәндәчелек белән булган хата вә гөнаһларыбызны Рамазан шәрифнең мөкатдәс Кадер кичәсендә вә аның дәвамында төзәтергә ашыгабыз.
Шулай булуга карамастан, аерым зыялылар арасында әле бүген дә Тукайның ислам диненә карата мөнәсәбәте бихисап бәхәсләр тудыра. Коммунистик тәгълимат белән сугарылган зыялыларыбызның, ни кызганыч, араларыннан бик азлары гына булса да, Тукай «динсез, имансыз» булган, дип, шагыйрьне атеистлаштырырга омтылганнары да бар.
Әйтерсең лә, Тукай бу затларның фикерләрен үз заманында ук белгән һәм үзенең «Тәәссер» (тәэсирләнү) дип атал-ган шигырен язып, Раббымызның «Бәни Исраил» исемен йөрткән мөбарәк аятенә бинәэн булып, киләчәктә шөбһәлә-нүчеләргә амәнәт әйтеп калдырган.

Вә нәнәззилү минәл Куръәни мәә һүә шифааа вә рәхмәтүл-лил мөминиин. Ягъни, «Без мөэминнәрнең күңелләренә ши-фалы аятьләрне вә Коръәннән рәхмәтле хөкемнәрне иңдерәбез»,— дигән Хак Тәгалә кәлимәсен газиз Тукай мәгънәви тәфсир кылды.
«Гомернең иң читен, җайсыз,
уңайсыз бер минутында, Әгэр янсам каты хэсрәт вэ кайгының
мин утында, Укыйм тиз-тиз күңелдэн
гаҗаиб сүрэ Коръэннэн,— Газаплар мэгънэви бер кул илэн
алынадыр җаннан. Оча дилдэн бөтен шик-шөбһәлэр,
һэм мин җылый башлыйм: Яңакларны мөкаддэс куз яшемлэ
энҗели башлыйм.

Бөтенләй сафлана күңлем;
укыйм иман, булам мөэмин: Килә рәхәт, җиңеллекләр:
хәлас булам авыр йөкдин. Ходай! Син тыйган эшләр тәмам әкътаг
вә әбтәр, дим; Иям баш сәҗдәгә:
«Аллаһе Хак! Аллаһеәкбәр!» — дим».
Бу юлларны укыгач, Тукайны динсезлектә гаепләргә кай-сы гына татар кайда гына кыюлык табар! Шул ук вакытта, сабыйлык елларыннан башлап, вафатына кадәр әдипнең гомере вә иҗаты фаҗигале, каршылыклы кичерешләр белән сугарылды. Бу кичерешләр ислам диненә вә аның шәри-гатенә каршы атеист булудан түгел, ә явыз ният илән дөнья малын ауламак өчен гамәлдә-хәрамда саташкан «кибән чал-ма кибәк башта: ишан булган имеш хайван!» кебек «Соры-кортларга» каршы булудан гыйбарәт иде. Тукай заманын-да гына түгел, бүген дә, үзен-үзе мулла итеп ейдән өйгә йоргән, бик тә кыю, вә ләкин бик тә надан вә комсыз кичәге сәрхүшләр, ни кызганыч, Казан урамнарында гына түгел, мәчетләрендә дә күренгәлиләр. Менә шулар турында Тукаебыз:
«Менэ шул чаклы ялкау,
шундый хайваннар да рухани!
Түбэнлек бу, кабул итмэс үзенэ изге рух аны!» — диде.
( «Муллалар».)
Андыйларны шагыйребез «Бәгъзе зыялыларыбыз» дигән шигырендә дә каты тәнкыйтьләде:
«Татар халкы арасында
хисапсыз күп зыялылар, Сирэк лэкин, дөрест эйтсэм,
кешелекле, хэялылар. Әгэр күрсэң кызарган йөз аларда,
бер дэ алданма: «Оялгандыр» димэ яңлыш,
«җибэргэндер» дисэң — эүля!»
(Җибәргәндер — хәмер эчкәндер; әүля — дересрәк).

Бу җөмләдән пәйгамбәребезнең:
 «Ләгәнәллаһүл-хамра вә шәәрибәһәә вә сәәкыйәһәә вә мүбтәәгәһәә вә бәә-игәһәә вә гасыйраһәә вә мугтасыйраһәә вә хәмиләһәә вәл мәхмүүләтә иләйһи».
Ягъни: «Аллаһу Тәгалә хәмерне, аны эчүчене, эчертүчене, хәмерне сатып алучыны, сатучыны, ясаучыны, саклаучыны, ташучыны ләгънәт кылды»,— дигән хәдисенә Г.Тукай сүзләренең дәлил икәнлеген күреп торабыз.
Тормышта булган мондый кимчелекне, хата-гөнаһларны, шулай тиз генә күреп, аны халык күңелләренә төшендерүче мөхтәрәм шагыйребез Мохәммәтгариф углы Г.Тукай булды.
Шуның белән бергә, Коръән-Кәримнең ни дәрәҗәдә ик-сез-чиксез нур икәнлеген, Аңа безнең дә мәхәббәтебезнең иксез-чиксезлеген тасвир кылып, изгелеккә өндәгән китап-ларга олуг хөрмәт белән карап, «Китап» дигән шигырен язды:
«Һич тэ күңлем ачылмаслык
эчем пошса, Үз-үземне күрэлмичэ, рухым төшсэ... Хэсрэт соңра хэсрэт килеп
алмаш-алмаш, Күңелсез уй белэн
тэмам эйлэнсэ баш... Шул вакытта мин кулыма Китап алам, Аның изге сэхифэлэрен актарам; Рэхэтлэнеп китэ шунда җаным, тэнем, Шунда гына дәртлэремэ
дэрман табам...»
Шулай, Раббымызның, бисмилләһир-рахмәнир-рәхим:

«Зәәликәл китабүләә райбафииһ, һудәллилмүттәкыйн», ягъ-ни, үз бурычларына тугры кешеләргә — мөттәкыйннәргә иңде-релгән, хак юлны күрсәтүче китап Коръәи-Кәрим икәнлегенә һич шик юк, — дигән Аллаһымыз сүзенә таянып, Тукай «хәсрәт соңра хәсрәт килеп», тәмам башы әйләнгән бәндәнең дәртенә кайгыдан чыгу өчен изге китаптан дәрман эзли.
Җәнабел хак сөбхәнәһү вә тәгаләне олуглап, ислам тәгъли-маты вә шәригате таләп иткәнчә, балаларны сабый чактан ук изгелеккә өндәүдә, дуслыкка, миһербанлыкка үгетләүдә Габдулла Тукай, әле үзе дә яшь булуына карамастан, үрнәк булып торды.
«Әй бэһале, эй кадерле,
эй гөнаһсыз яшъ бала! Рэхмэте киң аның,
һәрдаим таян син Аллага! Иә, Ходай, күрсэт, диген,
ошбу җиһанда якты юл; Ул —рэхимле;
эткэң энкэңнэн дэ күп шэфкатъле ул!.. Кыйл дога, ихлас белдн
тезлән дэ кыйбла каршына; Бел аны: керсез күңелдэн
тугры юл бар гаршенд!»
Бу җөмләдән «Ана догасы» дип исемләнгән шигыренә дә тукталыйк:
«Менд кич. Зур авыл өстендә
чыкты нурлы ай калкып, Көмешлднгдн бөтен өйлдр,
вэ сахралар тора балкып. Авыл тын; иртэддн кичкд каддр
хезмэт итеп арган Халык йоклый — каты,
тэмле вэ рдхдт уйкуга талган. Урамда өрми этлдр дд,
авыл үлгдн, тавыш-тын юк; Авыл кыръенда бер өйдд фдкать
сүнми тора бер ут. Әнэ шул өй эчендд
ястүеннэн соңра бер карчык Намазлыкка утырган,
бар җиһаннан күңелене арчып; Күтдргдн кул догага, яд итд ул шунда
үз углын: Ходаем, ди, бдхетле булсайде

сөһгән газизи улым!

Тамадыр мискинэмнең
тамчы-тамчы күзлэреннэн яшъ; Карагыз: шул догамы инде
Тэңре каршына бармас?»
Габдулла Тукай ислам диненең безнең җирдә үсеш алу сәбәбен XIX гасыр мәгърифәтчеләре — дин галимнәре Шиһа-бетдин Мәрҗани, Каюм Насыйри, Ризаэтдин Фәхретдин хәзрәтләрнең фидакарь хезмәтләре белән бәйли. Менә хәзрәт хакындагы («Шиһаб хәзрәт») шигыреннән кайбер юллар:
«Һэрбер имам бездэ койрык булган чакта, Койрык сузе безгэ бойрык булган чакта, — Фэлэн сэлэф фэлэн эйткэн, фэлэн бул,— дип, Җаһил мулла эмер бойрып торган чакта,— Чыкты ахры бездэн дэ бер бөтен кеше; Яхшы аңлап, тэкъдир итү читен кеше; Татарда да гыйрфан уты кабынганны Күрсэтергэ күтэрелгэн төтен кеше. Кирәк булса, эйтеп бирим: ул шэп хэзрэт, Тулган ай күк балкып чыккан Шиһаб хэзрэт, Мэгарифкэ эүвэл башлап адым салган, Миллэт өчен бэһа җитмэс кыйбат хэзрэт».
Шиһаб Мәрҗани хәзрәтләре милләтебезнең дини тарихын, әүвәл заманнардан алып мөселман мәгърифәтен безнең җирдә тасвир кылган галимебез. Бу мөхтәрәм имамыбыз, Шиһабет-дин Мәрҗанине Тукаебызның олуглавы тикмәгә генә түгел. Бәлки бүгенге көнебездә дә ислам дөньясында Мәрҗани фи-кере мөселманнарны гафиллектән уятуга, башка милләтләр, диннәр, дин әһелләре арасында Раббымызның чын бәндәсе булып яшәр өчен олы хезмәт куйган, үрнәк булган хәзрәткә Тукаебыз үзенең бәһасен шулай итеп бирәдер.
Димәк, кайчандыр дини булып саналган мондый эчтәлектә-ге шигырьләрне тормышыбыздагы кимчелекләребезне төзәтергә тырышканлыктан туган әсәрләр дип аңлау дорес булыр. Тукай-ның аерым сүзләрен ялгыш аңлаучыларга карата әдипнең «Кыйтга» шигырен дә искә төшереп үтәсе килә. Шагыйрь:
«Көчлэремне мин кара көннэргэ
саклый алмадым,
Көннэремнең һичберен дэ
чөнки ак ди алмадым.
Булды юлда киртэлэр,
эттэн күбэйде дошманым,
Чөнки залимнэрне, өстеннэрне
яклый алмадым. Кайтмады үч, бетте көч, сынды кылыч —
шул булды эш: Керлэнеп беттем үзем,
дөнъяны пакъли алмадым»,—
дисә дә, мәдрәсәдә алган гыйлемен Габдулла Тукай (шагыйрь-нең әтисе Мөхәммәтгариф хәзрәт тә имам, мулла, галим иде) гомере буена милләтенә ирештерергә тырышты. Шулай бул-са да, өметен өзмичә, «керләнеп беттем үзем, дөньяны пакьли алмадым», дигән вакытында да, шигырьләре белән үзеннән соң булган буыннарга дөрес үгет-нәсихәт биреп, бу эшне дәвам иттерүне киңәш кылды. Коръән-Кәримдәге, бисмилләәһир-рах-мәнир-рәхим:
((((((((((((( ((((((((( (((((((((((((((( ((((  (89:27)
«Иәәәә әййәтүһәннәфсүл мүтмәзинәһ», ягъни, тик Аллаһу-ның барлыгына, Пәйгамбәрнең хаклыгына изге нәфес белән инанган мөселманның рухына:
«Синең дөньяда өлешең бетте һәм бурычың үтәлде.
Инде син Аллаһудан разый булган хәлдә һәм Аллаһ синнән разый булган хәлдә Раббыңа кайт!» — дигән Коръән кәлимә-сен исебезгә төшереп, әдип:
«Кайт, и нэфсе мөтмэиннэм!
Бар, юнэл, кит тэңреңэ: Бирдең аркаңны моңарчы,
инде бир бит эмренә, Дустларым, кардэшлэрем,
сез муллаларга әйтегез: Бу ике юлны, мине күмгэч, укырлар кабремэ. Әһле тэкфир бер гаҗәплэнсен,
күреп актык сүзем: Күр, нэ рэсмэ тулган
иман берлэ Коръэн садремэ!»
Бу шигъри тәфсир шагыйребезнең ахыр сулышында безгә мирас итеп калдырган васыяте булды. Шуның өчен дә без — гомер дәвам иманлы кешеләр — Тукай шигырьләреннән ка-лебемезгә илһам алабыз, тормышыбызда бәндәчелек белән булган хата һәм гөнаһларыбызны төзәтергә ашыгабыз.

